
দ্বাদশ স্বন্ধ।




দ্বাদশ স্কন্ধ।





পদ।






ভাগৱত ধৰ্ম্মক প্ৰণামো প্ৰথমত।

প্ৰণামো কৃষ্ণক যাৰ অচিন্ত্য মহত্ত্ব॥

ভকত বিপ্ৰক প্ৰতি কৰোঁ নমস্কাৰ।

কৰোঁ সনাতন ধৰ্ম্মচয়ক প্ৰচাৰ॥

শুক নিগদতি শুনা সৌনক প্ৰস্তুত।

কহিলোঁ তোমাত কৃষ্ণ কথা অদভুত॥

যিতো ধৰ্ম্ম পুৰুষৰ শুনিতে উচিত।

সম্প্ৰতি তোমাত তাক কৰিবোঁ বিদিত॥

সঙ্খেপে কহিবোঁ কথা বাহ্ৰয় স্কন্ধৰ।

তাক এক চিত্তে শুনা মুনি নিৰন্তৰ॥

প্ৰথমে প্ৰথম স্কন্ধ কৰো উপাখ্যান।

মহা হৰি কৃষ্ণ যাত দেৱতা প্ৰধান॥

যাত হন্তে হোৱে জগতৰ সৃষ্টি লয়।

হেন গোপ্য ব্ৰহ্ম ভৈলা প্ৰথমে উদয়॥

কহে জ্ঞান-কাণ্ড তাত বিজ্ঞানে সহিত।

ভৈল তাতে বিৰকতি ভকতি বিদিত॥

বদৰিকাশ্ৰমে ভৈলা নাৰদ প্ৰবেশ।

ব্যাসক দিলন্ত ভাগৱত উপদেশ॥

কহিলন্ত তাতে অশ্বত্থামাৰ মূণ্ডন।

ব্ৰহ্ম অস্ত্ৰ হন্তে পৰীক্ষিতৰ ৰক্ষণ॥

প্ৰেমভাৱে কৃষ্ণক কৰিলা কুন্তী স্তুতি।

কৃষ্ণৰ আগত ভৈলা ভীষ্মৰ মুকুতি॥

ভৈলা অন্তৰ্য্যান ৰাজা বিপ্ৰ শাপ শুনি।

পাতিলা সমজ্যা আনি অসংখ্যাত মুনি॥

শুক পৰীক্ষিতৰ সম্বাদ ভৈল তথা।

নৃপতি পুছিলা পাচে ভাগৱত কথা॥

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







